
КОМИ РЕСПУБЛИКАСА ПРАВИТЕЛЬСТВОЛÖН ШУÖМ

Коми Республикаын бюджет планируйтан субъектъясса уджлöн бöртасъяс да шöр туйвизьяс йылысь докладъяс йылысь 

Медым планируйтны бюджет, мый серти шедöдны йöзлы тöдчана да мерайтны позяна ан бöртасъяс да вöчны восьсаджыкöн Коми Республикаса олöмö пöртысь власьт органъяслысь, Коми Республикаса Юралысьöн либö Коми Республикаса Правительствоöн котыртöм Коми Республикаса государственнöй органъяслысь  удж, Коми Республикаса Правительство шуис:

1. Вынсьöдны Коми Республикаын бюджет планируйтан субъектъясса уджлöн бöртасъяс да шöр туйвизьяс йылысь докладъяс йылысь положение 1 №-а содтöд серти.

2. Индыны, мый Коми Республикаын бюджет планируйтан субъектъяс быд во дасьтöны Коми Республикаын бюджет планируйтан субъектъясса уджлöн бöртасъяс да шöр туйвизьяс йылысь докладъяс Коми Республикаын бюджет планируйтан субъектъясса уджлöн бöртасъяс да шöр туйвизьяс йылысь докладъяс йылысь положение серти да Коми Республикаын бюджет планируйтан субъектъясса уджлöн бöртасъяс да шöр туйвизьяс йылысь докладъяс дасьтöм, сетöм да донъялöм кузя методическöй вöзйöмъяс серти.
3. Коми Республикаса экономика сöвмöдан министерстволы да Коми Республикаса сьöм овмöс министерстволы Коми Республикаса Юралысьöс Медводдза вежыськöд, кодлöн уджмогъясö пырö Коми Республикаса республиканскöй бюджет дасьтöм, збыльмöдöм да Коми Республикаса республиканскöй бюджетса средствоясöн бура вöдитчöм, сöгласуйтöмöн дасьтыны да вынсьöдны Коми Республикаын бюджет планируйтан субъектъясса уджлöн бöртасъяс да шöр туйвизьяс йылысь докладъяс дасьтöм, сетöм да донъялöм кузя методическöй вöзйöмъяс (водзö лöсялöмöн – Докладъяс да Методическöй вöзйöмъяс).
4. Индыны «пилотнöйöн», кутшöмъясöс йöзöдны 2009 воын Коми Республикаса официальнöй Öтуввез-порталын, Коми Республикаса сьöм овмöс министерстволысь, Коми Республикаса йöзöс велöдан министерстволысь да Коми Республикаса культура министерстволысь докладъяссö. 2010 восянь  Коми Республикаса официальнöй Öтуввез-порталын йöзöдны Коми Республикаын бюджет планируйтан став субъектлысь докладъяс.

5. Индыны Коми Республикаса экономика сöвмöдан министерствоöс, Коми Республикаса сьöм овмöс министерствоöс да Коми Республикалöн государственнöй гражданскöй службаса веськöдланiнöс органъясöн, кутшöмъяслы уполномочитöма дасьтыны Методическöй вöзйöмъясöн индöм пöрадок серти Докладъяс кузя кывкöртöдъяс.

6. Котыртны Коми Республикалöн республиканскöй бюджетса рöскодлысь бур бöртасъяс да бöртаслун шедöдöм кузя комиссия да вынсьöдны  сэтчö пырысьясöс 2 №-а содтöд серти.

7. Вынсьöдны Коми Республикалöн республиканскöй бюджетса рöскодлысь бур бöртасъяс да бöртаслун шедöдöм кузя комиссияса уджлысь регламент 3 №-а содтöд серти.
8. Тайö шуöм збыльмöдöм бöрся видзöдны Коми Республикаса Юралысьöс Медводдза вежысь – Коми Республикалöн сьöм овмöсса министр В.М.Гайзерлы.

9. Тайö шуöмыс вынсялö сiйöс официальнöя йöзöдан лунсянь.

Коми Республикаса Юралысьöс

Медводддза вежысь                                                                 В.Гайзер
Сыктывкар

2009 вося июнь 29 лун

183 №
ВЫНСЬÖДÖМА

Коми Республикаса Правительстволöн 
2009 во июнь 29 лунся 183 №-а шуöмöн

(1 №-а содтöд) 

Коми Республикаын бюджет планируйтан субъектъясса уджлöн бöртасъяс да шöр туйвизьяс йылысь докладъяс йылысь 
ПОЛОЖЕНИЕ

1. Тайö Коми Республикаын бюджет планируйтан субъектъясса уджлöн бöртасъяс да шöр туйвизьяс йылысь докладъяс йылысь положение (водзö – Положение) урчитö Коми Республикаын бюджет планируйтан субъектъясса уджлöн бöртасъяс да шöр туйвизьяс йылысь доклад (водзö – Доклад) дасьтан да сетан пöрадок.
2. Тайö Положениеын вöдитчöны татшöм кыв вежöртасъясöн:
Коми Республикаын бюджет планируйтан субъектъяс - Коми Республикаса олöмö пöртысь власьт органъяс, Коми Республикаса Юралысьöн либö Коми Республикаса Правительствоöн котыртöм Коми Республикаса государственнöй органъяс, кутшöмъясöс сьöмöн могмöдöны Коми Республикаса республиканскöй бюджет тшöт весьтö;

бюджет планируйтан субъектлöн медшöр мог (водзö – медшöр мог) - бюджет планируйтан субъектлöн уджын йöзлы тöдчана виччысяна бöртас дженьыда гижöм;

бюджет планируйтан субъектлöн тактическöй  мог (водзö – тактическöй мог) – медшöр мог шедöдöмлöн стöч туйвизьяс серти бюджет планируйтан субъектлöн уджын йöзлы тöдчана лыдöн мерайтан виччысяна бöртас дженьыда гижöм;

уджтас - бюджет планируйтан субъектöн збыльмöдан дыр кадся торъя мога республиканскöй уджтас да (либö) ведомствоса торъя мога уджтас;

уджтасö пырттöм удж – бюджет планируйтан субъектлöн удж, мый абу пыртöма уджтасö;

бюджет планируйтан субъектлöн финансöвöй ресурсъяс – рöскод обязательствояс збыльмöдöм вылö лöсялана финансöвöй во кежлö Коми Республикаса республиканскöй бюджетын бюджет планируйтан субъектлы урчитöм сьöм да ас вылö уджалöмысь да мукöд чöжöс вайысь уджысь бюджет планируйтан субъектлы воысь сьöм;

бюджет планируйтан субъектлöн удж - бюджет планируйтан субъект веськöдлöм улын финансöвöй ресурсъяс тшöт весьтö удж;

финансöвöй ресурсъясöн вöдитчöмысь бöртасъяс (уджлöн бöртасъяс) - бюджет планируйтан субъектлöн уджын виччысяна шедöдöм бöртас;

финансöвöй ресурсъясöн вöдитчöмысь бöртас (уджлöн бöртаслун) - бюджет планируйтан субъект уджлöн бöртас да найöс шедöдöм вылö рöскод костын лöсялöм;

мукöд кыв вежöртасöн да терминöн вöдитчöны Россия Федерацияса бюджетнöй кодексöн да Коми Республикаса нормативнöй правовöй актъясöн урчитöм вежöртасын.
3. Докладсö дасьтö Коми Республикаын бюджет планируйтан субъект (водзö – бюджет планируйтан субъект) йöзлы тöдчана да мерайтан бöртасъяс шедöдан бюджет планируйтöм могысь.

Доклад дасьтöмлöн веськыд могнас лоö  бюджет планируйтан субъект уджлысь бöртасъяс да финансöвöй ресурсъясöн вöдитчöмлöн бöртаслун донъялöм, уджысь виччысяна бöртасъяс шедöдöмысь бюджет планируйтан субъектлысь кывкутöм содтöм, бюджет планируйтан субъектлысь восьсалун кыпöдöм.

Докладса материалъясöн вермасны вöдитчыны бюджет планируйтан субъектöн государственнöй задание збыльмöдöм дасьтiгöн да  сьöмöн могмöдiгöн.

4. Бюджет планируйтан субъект сетö Докладсö Коми Республикаса экономика сöвмöдан министерствоö Коми Республикаса Юралысьöс Медводдза вежысьöн, кодлöн уджмогъясö пырö Коми Республикаса республиканскöй бюджет дасьтöм, збыльмöдöм да Коми Республикаса республиканскöй бюджетса средствоясöн бура вöдитчöм, сöгласуйтöм план серти.

Коми Республикаса сьöм овмöс министерство да Коми Республикалöн государственнöй гражданскöй службаса веськöдланiн Доклад видлалöм кывкöртöдъяс серти дасьтöны кывкöртöдъяс да ыстöны найöс Коми Республикаса экономика сöвмöдан министерствоö Докладлы öтувъя кывкöртöд вöчöм могысь да ыстöны материалъяс Коми Республикалöн республиканскöй бюджетса рöскодлысь бур бöртасъяс да бöртаслун кыпöдöм кузя Комиссияö (водзö – Комиссия) видлалöм вылö.

 Комиссияöн материалъяс видлалöм бöрын Доклад вынсьöдсьö бюджет планируйтан субъектлöн решениеöн да 2 уджалан лунöн йöзöдсьö Коми Республикаса официальнöй Öтуввез-порталын либö бергöдсьö бюджет планируйтан субъектлы бурмöдöм вылö.

 5. Бюджет планируйтан субъектъясöн Докладъяс дасьтöм кузя уджöн веськöдлö Коми Республикаса экономика сöвмöдан министерство.
6. Доклад артмö татшöм юкöдъясысь:

I юкöд «Медшöр могъяс, тактическöй могъяс да найöс шедöдан бöртасъяс»;
II юкöд «Чöжöс артмöм»;
III юкöд «Медшöр могъяс, тактическöй могъяс, уджтасъяс да уджтасö пырттöм удж серти финансöвöй ресурсъяс юклöм. Уджтасъяс да уджтасö пырттöм удж дженьыда гижöм»;
IV юкöд «Финансöвöй ресурсъясöн вöдитчöмын бур бöртасъяс да бöртаслун».
7. Доклад дасьтiгöн бюджет планируйтан субъект кутчысьö воддза кадколаст вылö дасьтöм Докладлöн медшöр могъясö, могъясö да бöртасъясö.
8. I юкöдын колö пасйыны бюджет планируйтан субъект уджлöн медшöр могъяслысь, тактическöй могъяслысь да налöн бöртасъяслысь система, мый серти тöдчöны бюджет планируйтан субъект уджлöн бöртасъяс да шöр туйвизьяс.

Медшöр могъяслы колö шымыртны бюджет планируйтан субъект уджлысь став туйвизьсö.

Быд медшöр моглы вайöдны тактическöй могъяслысь формулировкаяс да дженьыд характеристикаяс, мыйяс серти збыльмöдсьöны бюджет планируйтан субъект уджын лöсялана могъяс.

Кор воддза кадколастын дасьтöм Докладлöн медшöр могъясö да тактическöй могъясö пыртöны вежсьöмъяс, сэки бюджет планируйтан субъект подулалö вежсьöмъяс пыртöмлысь коланлунсö.

Бюджет планируйтан субъектлöн медшöр могъяс да тактическöй могъяс подуласьöны:

Коми Республика  экономика да социальнöй боксянь сöвмöдöмын стратегическöй медшöр могъяс да шöр могъяс вылö, кутшöмъясöс пасйöма Коми Республика  экономическöя да социальнöя сöвмöдан стратегияын да кутшöмъяс пырöны  бюджет планируйтан субъектлöн уджö;

шöр кадся кадколаст вылö Коми Республикаса бюджет да вот политикаса шöр туйвизьяс вылö;

  сöвмöдан концепция (уджтас, шöр туйвизьяс) серти отрасль сöвмöдöмлöн шöр туйвизьяс вылö;
бюджет планируйтан субъектлöн уджмогъяс вылö.
Быд медшöр мог да тактическöй мог серти вайöдсьöны збыль да планируйтан лыдпасъяс, мыйяс петкöдлöны бюджет планируйтан субъектса бöртасъяслысь торъялöмсö.

Бюджет планируйтан субъект уджлöн бöртасъяссö колö öтлааститны:
Коми Республика социально-экономическöя сöвмöдан прогнозкöд;

Коми Республика экономическöя да социальнöя сöвмöдан индикативнöй планкöд.

9. Докладлöн II юкöдын бюджет планируйтан субъектъяс, кодъяс арталöны, видзöдöны арталöм да Россия Федерацияса бюджет системаса бюджетъясö мынтöмъяс мынтöм бöрся, да (либö) бюджет планируйтан субъект, кодi котыртö да методика боксянь веськöдлö, координируйтö да видзöдö лöсялана веськöдлан юкöнын (сфераын) Коми Республикаса государственнöй учреждениеяслöн удж бöрся, да кодъяс пöртöны татшöмсяма жö могъяс, а сiдзжö налы воö сьöм ас вылö уджалöмысь да чöжöс вайысь мукöд уджысь, сетöны отчётнöй воысь збыль ыджда йылысь да мунан, локтан финансöвöй вояс да планöвöй кадколаст вылö лöсялана чöжöс планируйтан ыджда йылысь юöръяс.

10.  Докладлöн III юкöдын вайöдсьö медшöр могъяс, тактическöй могъяс, уджтасъяс да уджтасö пырттöм удж серти отчётнöй воысь да мунан, локтан финансöвöй вояс да планöвöй кадколаст вылö лöсялана чöжöс планируйтан ыджда серти бюджет планируйтан субъектлысь рöскод (водзö – рöскод) юклöм, öнiя да (либö) планируйтан уджтасъяс да  бюджет планируйтан субъектлöн уджтасö пырттöм  удж йылысь дженьыд гижöд.

Рöскод юклöны бюджетнöй ассигнованиеяс серти, мыйясöс урчитöма бюджет планируйтан субъектлы лöсялана финансöвöй во вылö Коми Республикаса республиканскöй бюджет йылысь Коми Республикаса оланпасъяс серти да мунан финансöвöй воын Коми Республикаса Правительствоöн вынсьöдöм Коми Республикаса среднесрочнöй финансöвöй план серти да отчётнöй воысь бюджет кассöвöя збыльмöдöмлöн кывкöртöдъяс серти. Бюджет планируйтан субъектъяс, кодъяслы воö сьöмыс ас вылö уджысь да чöжöс ваян мукöд уджысь, рöскодсö юклöны тайö сьöмсö тöд вылын кутöмöн.
11. Докладлöн IV юкöдын видласьö-туявсьö отчётнöй кадколастын бюджет планируйтан субъект уджлысь бöртаслунсö да бурлунсö, подулавсьö лыдпасъяслöн динамика, мыйяс характеризуйтöны субъект уджлысь бöртасъяс, мераяс, кутшöмъяс кыпöдöны бюджет планируйтан субъект уджлысь бур бöртаслунсö да бурлунсö мунан, öчереднöй финансöвöй воясын да планöвöй кадколастын.
ВЫНСЬÖДÖМА

Коми Республикаса Правительстволöн 

2009 во июнь 29 лунся 183 №-а шуöмöн

(2 №-а содтöд) 

Коми Республикалöн республиканскöй бюджетса рöскодлысь бур бöртасъяс да бöртаслун кыпöдöм кузя комиссияö
ПЫРЫСЬЯС
	Гайзер В.М.
	- 
	Коми Республикаса Юралысьöс Медводдза вежысь – Коми Республикалöн сьöм овмöсса министр (Комиссияса веськöдлысь)

	Стаханов В.В.
	-
	Коми Республикалöн сьöм овмöсса министрöс вежысь (Комиссияса веськöдлысьöс вежысь)

	Осипова О.Ф.
	-
	Коми Республикаса экономика сöвмöдан министерстволöн бюджет да вот юкöнса начальник (Комиссияса секретар)

	Бордюг Я.С.
	-
	Коми Республикаса экономика сöвмöдöм кузя министрöс медводдза вежысь 

	Гарезина И.Г.
	-
	Коми Республикалöн сьöм овмöсса министрöс вежысь

	Забровская Б.Л.
	-
	Коми Республикаса Государственнöй Сöветлöн Бюджет, вот да экономическöй политика комитетса веськöдлысь (сёрнитчöмöн)

	Корнеева И.В.
	-

	Лаженцев В.Н.
	-
	Россияса наукаяс академиялöн Урал юкöнса Коми наука шöринлöн Войвывлысь социально-экономическöй да энергетическöй мытшöдъяс  институтса директор (сёрнитчöмöн)

	Пономарева М.И.
	-
	Коми Республикаса экономика сöвмöдöм кузя министрöс вежысь.


ВЫНСЬÖДÖМА

Коми Республикаса Правительстволöн 

2009 во июнь 29 лунся 183 №-а шуöмöн

(3 №-а содтöд) 

Коми Республикалöн республиканскöй бюджетса рöскодлысь бур бöртасъяс да бöртаслун кыпöдöм кузя комиссияса удж
РЕГЛАМЕНТ
1. Коми Республикалöн республиканскöй бюджетса рöскодлысь бур бöртасъяс да бöртаслун кыпöдöм кузя комиссия (водзö – Комиссия) лоö коллегиальнöй органöн, кодöс котыртöма Коми Республикаын бюджет планируйтан субъектъясса уджлöн бöртасъяс да шöр туйвизьяс йылысь докладъяс (водзö – Докладъяс) видлалöм да Коми Республикалöн республиканскöй бюджетса средствояс рöскодуйтан юкöнын бюджет планируйтан субъектъясса уджлысь бур бöртасъяс да бурлун кыпöдöм кузя дасьтöм могысь.
2. Комиссияö пырысьясöс вынсьöдö да вежö Коми Республикаса Правительство.

3. Комиссиялöн эм право:

корны да босьтны урчитöм пöрадок серти Коми Республикаса олöмö пöртысь власьт органъяссянь, Коми Республикаса Юралысьöн либö Коми Республикаса Правительствоöн котыртöм Коми Республикаса государственнöй органъяссянь (водзö – государственнöй органъяс), меставывса асвеськöдлан органъяссянь Комиссиялöн уджын колана материалъяс;

öтув уджавны Коми Республикаса государственнöй органъяскöд, меставывса асвеськöдлан органъяскöд Комиссиялысь могъяс збыльмöдöм могысь.

4. Комиссияö пырö Комиссияса веськöдлысь, Комиссияса веськöдлысьöс вежысь, Комиссияса секретар да Комиссияö пырысьяс.

5. Комиссияса уджöн веськöдлö Комиссияса веськöдлысь либö сылöн тшöктöм серти Комиссияса веськöдлысьöс вежысь.
Комиссияса веськöдлысь:
1) котыртö Комиссиялысь удж;

2) вынсьöдö Комиссиялысь уджалан план;

3) урчитö Комиссияса заседаниеяслысь ин да кад, а сiдзжö Комиссияса заседаниеяслысь сёрнитантор;

4) нуöдö Комиссияса заседаниеяс;

5) кырымалö Комиссия нимсянь документъяс;

6) сетö Комиссияса веськöдлысьöс вежысьлы, Комиссияса секретарлы, Комиссияö пырысьяслы быть збыльмöдöм вылö поручениеяс;

7) видзöдö Комиссияса решениеяс збыльмöдöм бöрся.
6. Комиссияса секретар:
1) дасьтö Комиссиялысь уджалан планъяс, гижö Комиссияса заседаниелысь сёрнитанторъяс, чукöртö Комиссияса заседаниеяс кежлö материалъяс, а сiдзжö Комиссияса решениеяслысь балаяс;

2) юöртö Комиссияö пырысьясöс Комиссиялысь öчереднöй заседание нуöдан ин, места да сёрнитантор, могмöдö колана справочнöй да юöртана материалъясöн;

3) оформитö Комиссияса заседаниеяслысь сёрнигижöдъяс да Комиссияса решениеяс.

7. Комиссияö пырысьяс уджалöны дон босьттöг. Комиссияö пырысьяс Комиссияса заседаниеясын участвуйтöны быдöн асьныс.
Комиссияö пырысьяс вöзйöны Комиссияса уджалан планö, Комиссиялöн заседаниеясса сёрнитанторйö да юалöмъяс видлалан пöрадок серти вöзйöмъяс, участвуйтöны Комиссияса заседаниеяс кежлö материалъяс, Комиссияса решениеяслысь балаяс дасьтöмын.

8. Комиссиялысь удж котыртан формаöн лоö заседание.
Комиссияса заседаниеяс нуöдсьöны коланлун серти. Комиссияса заседаниелысь сёрнитанторсö дасьтö Комиссияса веськöдлысь Комиссияö пырысьяслысь вöзйöмъяссö тöд вылын кутöмöн.
Комиссияса секретар юöртö Комиссияö пырысьяслы заседание йылысь нуöдан кадпасöдз кык лунысь оз сёрджык став колана документ да материал сетöмöн.
Комиссияса заседание вына, Комиссияö пырысьяс лыдысь кö джынйысь абу этшаджык.

Комиссияса заседание вылö корöны Коми Республикаса республиканскöй бюджет тшöт весьтö сьöмöн могмöдан Коми Республикаса государственнöй органъясысь веськöдлысьясöс (водзö - бюджет планируйтан субъект) да Коми Республикаса Юралысьöс вежысьясöс, кодъяс веськöдлöны уджмогъяс юклöм серти лöсялана бюджет планируйтан субъектлöн уджöн.

9. Комиссиялысь решение примитсьö заседание вылö воысь Комиссияö пырысьяслöн унджык гöлöсöн. Кор гöлöсыс öтмында, сэки вына гöлöсöн лоö Комиссияса веськöдлысьлöн, а кор сiйö абу – Комиссияса веськöдлысьöс вежысьлöн.
10. Комиссиялысь решениеяс оформитöны сёрнигижöдö, мыйяс кырымалö Комиссияса веськöдлысь (кор сiйö абу – вежысь, Комиссияса заседаниесö нуöдысь).

Юалöмъяс видлалан бöртасъяс серти да Докладъяс дасьтан, сетан да донъялöм кузя методическöй вöзйöмъяс тöд вылын кутöмöн Комиссия вермö:

1) Коми Республикаса сьöм овмöс министерстволы вöзйыны локтан финансöвöй во кежлö Коми Республикаса республиканскöй бюджет йылысь оланпас бала дасьтiгöн содтыны либö чинтыны бюджет планируйтан субъектлы урчитöм медшöр могъяс да тактическöй могъяс збыльмöдöм вылö бюджетнöй ассигнованиеяслысь мындасö;
2) бюджет планируйтан субъектлы:
содтыны либö чинтыны урчитöм медшöр могъяс да могъяс збыльмöдöм вылö бюджетнöй ассигнованиеяслысь мындасö;

ыстыны Докладсö содтöд лöсьöдöм вылö;

вöзйыны вынсьöдны Докладсö.

11. Комиссиялысь уджсö котыртан да техническöй боксянь могмöдö Коми Республикаса экономика сöвмöдан министерство.

Вудж. Коснырева Е.Г., 14719пас 

